
ᖃᕆᑕᐅᔭᒃᑯᑦ ᐱᑐᒡᕕᒃ ᐊᑑᑎᖃᑦᑎᐊᕐᖢᓂ ᓴᓇᕐᕈᑎᐅᕗᖅ ᐊᒻᒪ ᐃᓚᒋᔭᐅᕙᓪᓕᐊᑐᐃᓐᓇᓕᖅᑐᖅ ᖃᐅᑕᒫᓐ ᐃᓅᓯᑦᑎᓐᓄᑦ. 
ᑖᓐᓇ ᐱᑐᒡᕕᖕᒥ ᒪᒃᐱᒐᖅ ᑕᑯᒃᓴᐅᑎᑦᓯᓂᐊᖅᑐᖅ ᖃᓄᖅ ᕿᑐᕐᖓᓯ ᖃᕆᑕᐅᔭᒃᑯᑦ ᐱᑐᒃᓯᒪᓗᑎᒃ ᐱᓕᕆᐊᖃᕈᓐᓇᕐᒪᖔᑕ, 
ᐊᒻᒪᓗ ᑭᓱᓂᒃ ᐅᖃᐅᓯᖃᖅᑐᒃᓴᐅᖕᒪᖔᖅᐱᑦ ᕿᑐᕐᖓᓄᑦ ᐱᓪᓗᒋᑦ ᓱᕈᓯᑦ ᖃᕆᑕᐅᔭᒥ ᐊᑦᑕᕐᓇᖏᑦᑐᒦᖁᓪᓗᒋᑦ. ᐊᑖᓂ 
ᐱᑐᒡᕕᒃᑕᖃᖅᑐᖅ ᐊᓯᖏᓐᓄᑦ ᑐᑭᓯᖏᐊᕐᕕᐅᔪᑦ ᐊᑦᑕᕐᓇᖏᑦᑐᒦᖁᓪᓗᒋᑦ ᐅᖃᐅᓯᖃᖅᑐᑦ.
ᐅᓄᖅᑐᓂᒃ ᐊᔾᔨᒋᖏᑦᑐᓂᒃ ᑐᓴᒐᒃᓴᓂᒃ ᐱᖃᑦᑕᓕᕐᒪᑕ ᓱᕈᓯᑦ ᖃᕆᑕᐅᔭᒃᑯᑦ. ᐊᖏᕐᕋᒥ ᐊᒻᒪ ᐃᓕᓐᓂᐊᕐᕕᖕᒥ, 
ᐱᖃᓐᓇᕆᔭᖏᑕᓗ ᐊᖏᕐᕋᖏᓐᓂ, ᐊᒻᒪ ᐅᖄᓚᐅᑎᕋᓛᒥᑦ. ᐱᑐᒃᓯᒪᔪᓐᓇᕐᒥᔪᑦ ᐱᓐᖑᐊᕈᑎᑎᒍᑦ. ᐊᑐᓕᖁᔭᓕᐅᖅᓯᒪᕗᑦ 
ᓱᕈᓯᑦ ᑎᓴᒪᑦ ᑐᖔᓂ ᐅᑭᐅᖃᖅᑐᑦ ᖃᕆᑕᐅᔭᒃᑯᑦ ᐱᑐᒃᓯᒪᕕᖕᒧᐊᖃᑦᑕᖁᔭᐅᓇᑎᒃ.  

ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᐱᑐᒡᕕᐅᔪᑦ ᑖᒃᑯᐊ
ᐅᑯᐊ ᐊᓯᖏᓂᒃ ‘ᕿᑐᕐᖓᖃᖅᑐᑦ ᐸᖅᑭᔨᓪᓗ' ᖃᕆᑕᐅᔭᒃᑯᑦ ᐱᑐᒡᕕᐅᔪᓂ, ᐱᖓᓱᖕᒥᔪᑦ ᐱᑐᒡᕕᑦ ᐊᑦᑕᓇᔾᔭᐃᖅᓯᓯᒪᓂᕐᒧᑦ 
ᐅᖃᐅᓯᖃᕐᒥᔪᑦ. 
ᖃᕆᑕᐅᔭᒃᑯᑦ ᐱᑐᒡᕕᒃᑕᖃᖅᑐᖅ ᓱᕈᓯᕐᓄᑦ ᐅᑭᐅᖃᖅᑐᓄᑦ 4-9 ᐅᖃᐅᓯᖃᖅᑐᑦ ᐃᒃᐱᒍᓱᖕᓂᖅ ᐊᑦᑕᓇᖏᑦᑐᒥᒃ 
ᖃᕆᑕᐅᔭᒃᕐᑯᑦ, ᐊᒻᒪ ᓇᓂᓯᓂᖅ ᐊᑦᑕᓇᖏᑦᑐᓂᒃ ᑐᑭᓯᒋᐊᕐᕕᖕᓂᒃ ᐱᖃᑎᒋᔭᐅᓗᑎᒃ ᕿᑐᕐᖓᖃᖅᑐᖅ ᐅᕝᕙᓗ 
ᐃᓐᓇᕐᒥᒃ ᖃᐅᔨᒪᑦᑎᐊᖅᑕᕐᓂᒃ. ᐃᑲᔪᖅᓯᔾᔪᑎᑦ ᓇᕿᑦᑎᖃᑦᑕᖏᓪᓗᑎᑦ ᖃᐅᔨᒪᓐᖏᑕᕐᓂᒃ, ᐅᖃᖃᑎᖃᖃᑦᑕᖏᓪᓗᑎᑦ 
ᖃᐅᔨᒪᓐᖏᑕᕐᓂᒃ, ᐊᒻᒪ ᐅᖃᐅᓯᖃᖃᑦᑕᕐᓗᑎᑦ ᑐᑭᓯᒋᐊᕐᕕᖕᓂᒃ ᐱᐅᖏᑦᑐᓂᒃ ᐅᖃᐅᓯᕆᕙᒡᓗᒋᑦ ᐊᖓᔪᖅᑳᕐᓄᑦ 
ᐅᕝᕙᓗ ᐃᓐᓇᕐᒧᑦ ᖃᐅᔨᒪᑦᑎᐊᖅᑕᕐᓄᑦ.
ᑐᒡᓕᖅ ᑐᑭᓯᒋᐊᕐᕕ ᓂᕕᐊᖅᓯᐊᓄᑦ/ᓄᑲᑉᐱᐊᓄᑦ ᑐᕌᖓᔪᖅ ᐅᑭᐅᖃᖅᑐᓄᑦ 10-12. ᑖᓐᓇ ᑐᓴᒐᒃᓴᓂᒃ ᑐᓂᓯᓯᒪᔪᖅ 
ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᐊᒻᒪ 'ᐃᓅᓯᕐᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ', ᐊᒻᒪ ᐱᖃᓐᓇᕆᔭᖅᑖᕐᓂᖅ ᑕᑯᓐᓇᖃᑦᑕᐅᑎᓗᒋᑦ 
ᐊᒻᒪ ᖃᕆᑕᐅᔭᒃᑰᖏᑦᑐᖅ. ᐃᑲᔪᖅᓯᔾᔪᑦ ᐊᑐᕐᓂᕐᒥᒃ ᐊᑎᓪᓚᕆᒋᓐᖏᑕᒥᒃ, ᐊᒻᒪ ᑕᑯᒃᓴᐅᑎᑦᓯᖃᑦᑕᖏᓐᓂᖅ ᐃᒻᒥᒧᑦ 
ᑐᕌᖓᔪᓂᒃ ᑐᓴᒐᒃᓴᓂᒃ ᐊᑦᑕᕐᓇᖏᑦᑐᒦᖁᓪᓗᒋᑦ.
ᐱᖓᔪᖓᑦ ᑐᑭᓯᒋᐊᕐᕕᒃ ᑐᕌᖓᔪᖅ ᐅᑭᐅᖃᖅᑐᑦᓄ 13-18. ᑕᕝᕙᓂ ᐅᓂᒃᑳᖅᓯᒪᔪᖅ Facebook ᒥᒃᓴᓄᑦ ᐊᒻᒪ ᓴᓇᓂᕐᒥᒃ 
ᑲᓐᖑᓇᖅᑐᒃᑰᓕᖅᑎᑦᑎᓂᕐᒥᒃ. ᓴᓇᔭᐅᓯᒪᔪᑦ ᑖᒃᑯᐊ ᐃᒻᒥᓂᒃ ᐅᐱᒋᓱᓕᖁᓪᓗᒋᑦ ᑲᓐᖑᓇᖅᑐᒦᑎᑦᑎᓗᑎᒃ ᑐᓴᒐᒃᓴᓂᒃ 
ᓴᖅᑭᔮᕈᓐᓇᐃᓪᓕᑎᑦᓯᓗᑎᒃ ᑕᖅᑲᒃᑯᓄᖓ ᑭᓯᐊᓂᓕ ᐱᖃᓐᓇᕆᔭᖏᓐᓄᑦ. 
ᑖᒃᑯᐊᓕᒫᑦ ᑐᓴᒐᒃᓴᑦ ᑐᑭᓯᒋᐊᕐᕕᖕᒦᑦᑐᑦ ᑐᕌᖓᔪᑦ ᑭᓇᒃᑯᑐᐃᓐᓇᕐᓄᑦ ᐱᒻᒪᕆᐅᒋᕗᑦ ᐊᖓᔪᖅᑳᓄᑦ ᐊᒻᒪ ᐸᖅᑭᒡᓯᔨᓄᑦ 
ᖃᐅᔨᒪᔭᐅᑦᑎᐊᕆᐊᖃᖅᑐᑦ.

ᐅᖃᖃᑎᖃᕐᓂᖅ ᕿᑐᕐᖓᕐᓂᒃ ᐱᓪᓗᒍ ᐊᑦᑕᕐᓇᖏᑦᑐᒥ 
ᖃᕆᑕᐅᔭᒃᑯᑦ ᐱᑐᒃᓯᒪᓂᐅᑉ ᒥᒃᓵᓄᑦ
ᖃᓄᑐᐃᓐᓇᖅ ᐅᑭᐅᖃᕋᓗᐊᖅᐸᑦ, ᖃᓄᐃᑦᑐᒥᒡᓗ ᐅᖃᐅᓯᖃᕋᓗᐊᖅᐸᑦ ᖃᓄᑎᒋᓗ ᐃᓐᓇᕈᖅᓯᒪᑎᒋᒐᓗᐊᖅᐸᑦ, 
ᐅᖃᐅᓯᕆᔭᐅᔭᕆᐊᖃᕐᓂᖓ ᖃᕆᑕᐅᔭᒃᑯᑦ ᐱᑐᒃᓯᒪᓂᐅᑉ ᐊᑦᑕᕐᓇᖏᑦᑐᒃᑯᑦ ᐱᒻᒪᕆᐅᕗᖅ ᐅᖃᖃᑎᒋᔭᐅᖃᑦᑕᕐᓂᖏᑦ 
ᕿᑐᕐᖓᓯ. ᑭᓇᒃᑯᓕᒫᓐ ᐅᒃᐱᕆᔭᐅᒋᐊᑐᖏᒻᒪᑕ ᖃᕆᑕᐅᔭᒃᑯᑦ, ᐊᒻᒪ ᓱᕈᓯᕐᓄᑦ ᑕᒪᓐᓇ ᖃᐅᔨᒪᔭᐅᑦᑎᐊᕆᐊᓕᒃ. ᕿᑐᕐᖓᑎᑦ 
ᑐᑭᓯᒪᔭᕆᐊᖃᖅᑐᑦ ᓂᕆᐅᖕᓂᖃᕐᕕᖃᕐᒪᑕ ᐊᖓᔪᖅᑳᕆᔭᐅᔪᑦ ᐊᒻᒪ ᐸᖅᑭᒡᓯᖅᑎᐅᔪᑦ ᖃᕆᑕᐅᔭᒃᑯᑦ ᐅᖓᓯᒃᑐᒧᑦ 
ᐱᑐᒃᑎᓪᓗᒋᑦ. ᐃᖅᑲᐅᒪᔭᕆᐊᖃᖅᑐᓪᓗ ᐱᑐᒡᑎᓪᓗᒋᑦ, ᐊᓯᖏᓪᓗ ᑐᑭᓯᒋᐊᕐᕕᐅᔪᑦ ᐃᑲᔪᕈᓐᓇᕋᔭᕐᒥᔪᑦ:

ᓇᓂ ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒍᓐᓇᕐᒪᖔᑕ
ᐱᑐᒡᕕᖃᕋᔪᒃᑐᑦ ᐃᓕᓐᓂᐊᕐᕕᖕᓂ ᐊᒻᒪᓗ ᐅᖃᓕᒫᒐᖃᕐᕕᖕᓂ. ᖃᓄᐃᒃᓴᖏᒃᑯᕕᑦ ᐃᓕᓴᐃᔨᒥᒃ ᐅᕝᕙᓗ ᐃᓐᓇᕐᒥᒃ 
ᖃᕆᑕᐅᔭᕐᒧᐊᖃᑎᖃᕐᓗᑎᑦ ᕿᑐᕐᖓᓂᒃ, ᐅᕝᕙᓗ ᐊᑐᐃᓐᓇᐅᓗᑎᑦ ᐃᑲᔪᖅᑕᐅᔪᒪᔪᖃᖅᐸᑦ, ᐃᓕᓐᓂᐊᕐᕕᐅᔪᑦ 
ᐅᖃᓕᒫᒐᖃᕐᕕᐅᔪᓪᓗ ᐱᒋᐊᕐᕕᑦᑎᐊᕙᐅᕗᑦ. ᕿᑐᕐᖓᑎᑦ ᐱᑐᒍᓐᓇᕐᒥᔪᑦ ᐅᖓᓯᒃᑐᒧᑦ ᐊᖏᕐᕋᒥ, ᐃᖅᑲᓇᐃᔭᕐᕕᖕᒥ, 
ᐅᕝᕙᓗ ᐱᖃᓐᓇᕆᔭᖓᑕ ᐊᖏᕐᕋᖓᓂ. 

ᐊᖓᔪᖅᑳᑦ ᐊᒻᒪ ᐸᖅᑭᒡᓯᔨᑦ

http://pauktuutit.ca/im-happy-because-im-safe/

ᑭᓱᓂᒃ ᑕᑯᔪᓐᓇᕐᒪᖔᑕ
ᐱᒻᒪᕆᐅᓄᖅ ᕿᑐᕐᖓᑎᑦ ᖃᐅᔨᒪᔭᕆᐊᖃᕐᒪᑕ ᖃᓄᐃᑦᑐᓂᒃ ᖃᕆᑕᐅᔭᒃᑯᑦ ᐱᑐᒡᕕᖕᓂᒃ ᑕᑯᔪᓐᓇᖅᑎᑕᐅᖕᒪᖔᑕ.  
ᐃᓚᖏᑦ ᕿᑐᕐᖓᖃᖅᑐᑦ ᐸᖅᑭᒡᓯᖅᑐᓪᓘᓐᓃᑦ ᐃᑲᔪᕐᓂᖃᕐᓂᕋᐃᕙᒃᑐᑦ ᕿᑐᕐᖓᖏᑦ ᑐᓂᔭᐅᓪᓗᑎᒃ ᑎᑎᕋᖅᓯᒪᔪᓂᒃ 
ᑕᑯᔪᓐᓇᖅᑕᖏᓐᓂᒃ ᖃᕆᑕᐅᔭᒃᑯᑦ, ᐊᐱᕆᔾᔪᑕᐅᓚᐅᖏᓪᓗᑎᒃ ᑕᑯᔭᐅᔪᓐᓇᖅᑐᓂᒃ ᑎᑎᕋᖅᓯᓯᒪᓪᓗᑎᒃ.
ᐊᖓᔪᖅᑳᑦ ᐸᖅᑭᒡᓯᔪᓪᓘᓐᓃᑦ ᑭᒡᓕᓕᐅᕈᓐᓇᕐᒥᔪᑦ ᑭᓱᓂᒃ ᓂᐱᓕᐅᕆᔪᓐᓇᕐᒪᖔᑕ ᖃᕆᑕᐅᔭᒃᑯᑦ ᑕᑯᒃᓴᐅᖃᑦᑕᕐᓗᑎᒃ.  
ᑖᓐᓇ ᐊᑑᑎᖃᑦᑎᐊᖅᑐᖅ ᐊᑦᑕᓇᔾᔭᐃᖅᓯᒪᓂᖅ ᐱᓪᓗᒍ, ᐊᒻᒪ ᖁᐱᕐᕆᔾᔭᐃᖅᓯᒪᖁᓪᓗᒍ ᖃᕆᑕᐅᔭᐃᑦ, ᐊᒻᒪ ᐊᑭᖃᕐᒪᑕ 
ᖃᕆᑕᐅᔭᒥ ᐅᖓᓯᒃᑐᒧᑦ ᐱᑐᒃᓯᒪᓂᖅ ᐊᖏᕐᕋᐅᑉ ᐃᓗᐊᓂ.

ᐊᒥᖅᑳᖃᑎᖃᕐᓂᖅ
ᓱᕈᓯᑦ ᖃᐅᔨᔭᒥᖕᓂᒃ ᐅᖃᐅᓯᖃᕈᒪᑐᐃᓐᓇᐅᕙᖕᒪᑕ.  ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᑭᓇᐅᓂᖏᓐᓄᑦ, ᓇᓂ ᓄᓇᖃᕐᒪᖔᑕ, 
ᑭᓱᓂᒃ ᓇᖕᒥᓂᖃᕐᒪᖔᑕ, ᐊᒻᒪ ᖃᓄᐃᑦᑐᒥᒃ ᑕᐅᑦᑐᖃᕐᒪᖔᑕ ᑕᒪᒃᑯᐊ ᑲᓐᖑᓇᖅᑑᑎᑦᑕᕆᐊᖃᕐᒪᑕ ᖃᕆᑕᐅᔭᒃᑯᑦ 
ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᐃᓪᓕᑎᑕᐅᓯᒪᓗᑎᒃ. ᓱᕈᓯᕐᓄᑦ ᓄᑲᕐᓯᕐᓄᑦ, ᑐᑭᖃᖅᑐᖅ ᐊᖓᔪᖅᑳᒥᖕᓂᒃ ᑭᓯᐊᓂ 
ᐱᖃᑎᖃᕐᓗᑎᒃ ᐸᖅᑭᔨᖏᓐᓂᒡᓘᓐᓃᑦ ᐱᑐᖃᑦᑕᕐᓗᑎᒃ ᖃᕆᑕᐅᔭᒃᑯᑦ. ᐊᖓᔪᒃᓯᕐᓄᑦ ᖃᐅᔨᒪᓗᑎᒃ ᐃᓅᓯᕐᒧᑦ ᑐᕌᖓᔪᑦ 
ᑐᓴᒐᒃᓴᑦ ᑕᖅᑲᒃᑯᓄᖓ ᑐᓂᔭᕆᐊᖃᖏᓐᓂᖏᓐᓂᒃ. ᒪᒃᑯᒃᑐᓄᑦ, ᑕᖅᑲᒃᑯᓄᖓ ᑐᓂᔭᐅᔪᓐᓇᖅᑐᑦ ᑭᒡᓕᖃᐅᕐᓗᑎᒃ 
ᐅᖃᖃᑎᒋᔭᐅᖃᑦᑕᕐᓗᑎᒃ ᑭᓱᑦ ᐊᖏᖅᑕᐅᓯᒪᖕᒪᖔᑕ ᐊᒻᒪ ᑭᓱᑦ ᓈᒻᒪᖏᒻᒪᖔᑕ ᓴᖅᑭᑦᑕᕆᐊᒃᓴᖅ Facebook−ᑯᑦ, 
ᐊᒻᒪ ᓂᕆᐊᖃᑦᑕᕐᓗᑎᒃ ᐊᑦᑕᓇᔾᔭᐃᖅᓯᒪᔾᔪᑎᓂᒃ.

ᑭᒡᓕᑦ
ᒥᐊᓂᕆᔭᐅᑦᑎᐊᕐᓗᑎᒃ ᓱᕈᓯᑦ ᓂᕆᐅᖕᓂᕆᔭᖏᑦ, ᐃᓚᖏᑦ ᕿᑐᕐᖓᖃᖅᑐᑦ ᐸᖅᑭᒡᓯᔨᐅᔪᓪᓗ ᑭᒡᓕᓕᐅᕆᕙᒃᑐᑦ ᖃᓄᖅ 
ᐊᑯᓂᐅᑎᒋᔪᖅ ᖃᕆᑕᐅᔭᒥ ᐱᑐᒃᓯᒪᓂᐊᕐᒪᖔᑕ. ᑕᐃᒪᓐᓇ ᐊᓯᖏᓐᓂᒃ ᐱᓕᕆᔪᓐᓇᖃᑦᑕᕐᒪᑕ, ᐊᓯᖏᓐᓄᓪᓗ 
ᐊᑐᖅᑕᐅᔪᓐᓇᖃᑦᑕᕐᒪᑦ ᖃᕆᑕᐅᔭᖅ. ᓱᕈᓯᑦ ᑐᑭᓯᒪᑦᑎᐊᕆᐊᖃᖅᑐᑦ ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒃᓯᒪᓂᖅ 
ᐊᖏᖅᑕᐅᓯᒪᔭᕆᐊᖃᕐᒪᑦ, ᐊᒻᒪ ᐃᓚᒋᓪᓗᓂᐅᒃ ᑕᖅᑲᒃᑯᐊ ᑭᓇᒃᑯᓕᒫᓐ ᐊᑐᖅᑕᖏᑕ. ᕿᑐᕐᖓᖃᖅᑐᑦ ᐸᖅᑭᒡᓯᔨᐅᔪᓪᓗ 
ᐋᖅᑭᒡᓯᖃᑦᑕᕆᐊᖃᖅᐳᑦ ᐃᓯᕈᑎᓂᒃ passwordᓂᒃ ᕿᑐᕐᖓᖏᓐᓄᑦ, ᐅᕝᕙᓗ ᖃᐅᔨᒪᑎᑕᐅᓗᑎᒃ ᕿᑐᕐᖓᖏᑕ 
ᐃᓯᕈᓐᓇᐅᑎᖏᓐᓂᒃ. ᑕᒪᓐᓇ ᐱᑐᐃᓐᓇᐅᖏᑦᑐᒃᑯᑦ ᑭᒡᓕᖁᑎᒋᔭᐅᓗᓂ. ᑕᐃᒪᓐᓇ ᑕᑎᖃᓕᒻᒪᒃᓴᖅᑎᓪᓗᒍ, ᐊᒻᒪ 
ᐊᑦᑕᓇᔾᔭᐃᖅᓯᒪᓗᒍ ᐳᐃᒍᖅᑕᐅᖁᓇᒍ ᐃᓯᕈᓐᓇᐅᑎ, ᐊᓯᐅᔨᔭᐅᖁᓇᒍ ᐅᕝᕙᓗ ᓯᖁᒥᑦᑎᖁᓇᒋᑦ ᒪᓕᒐᐅᔪᒥᒃ 
ᐅᖃᐅᓯᖃᕆᐊᖃᖏᓐᓂᕐᒧᑦ.

 ᐃᑲᔪᖅᓯᔪᓐᓇᖅᑐᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑦ ᐱᑐᒡᕕᑦ:
 • Cybertip*  (ᑲᓇᑕᒥ ᓱᕈᓯᕐᓄᑦ ᓴᐳᒻᒥᒡᓯᖅᑎᒃᑯᑦ)   

  https://www.cybertip.ca/app/en/Internet_safety

 • Get Cyber Safe  (ᑲᓇᑕᐅᑉ ᒐᕙᒪᒃᑯᖏᑦ)
  http://www.getcybersafe.gc.ca/index-eng.aspx

 • Media Smarts  (ᑲᓇᑕᐅᑉ ᐱᓕᕆᕕᖓᑦ ᖃᕆᑕᐅᔭᒃᑯᑦ ᐊᒻᒪ ᐱᕙᓪᓕᐊᔪᒃᑯᑦ ᐅᖃᓕᒫᒐᓕᐅᕐᕕᒃ)
  http://mediasmarts.ca/digital-media-literacy/digital-issues

 • Think U Know 
  (United Kingdom [ᓱᕈᓯᑦ ᐊᑐᕐᓂᕐᓗᒃᑕᐅᔭᕆᐊᖃᖏᓐᓂᖏᑦ ᐊᒻᒪ ᖃᕆᑕᐅᔭᒃᑯᑦ ᓴᐳᒻᒥᔭᐅᓂᖏᑦ (CEOP)]
  https://www.thinkuknow.co.uk/

* ᐅᕗᖓ ᐅᓐᓂᕐᓗᒍᑎᖃᕈᓐᓇᖅᐳᑎᑦ 

ᐊᖓᔪᖅᑳᑦ ᐊᒻᒪ ᐸᖅᑭᒡᓯᔨᑦ

        
         
         

    
         

       
       

   
         

 
        
        

      
       

  
         
          

        
  
           

       
    

         

    
  

      
      

         
       

     

   
        

      
       

   

  

http://pauktuutit.ca/im-happy-because-im-safe/

